
Eggehard von Hohenberg, genannt von Tunis, vermacht dem Abt und
Konvent von Kaisheim sein Eigengut zu Sechtenhausen.

Ohne Ortsangabe, 1279. Februar 2.

In nomine domini. Amen. Cum fragilis hominum memoria dinoscatur, cau-
tum est ea, que pie fiunt scripture memorie commendari. Huius rei gratia
ego Egghardus de Hohenberge dictus de Tunis1 notum facio omnibus tam
presentibus quam futuris, quod ego spem habens et fiduciam in domino Jesu
Christo in remedium anime mee et progenitorum meorum predium meum
situm in Sehtenhusen mihi proprietatis titulo attinens, quod colit Heinri-
cus dictus Stetheymer et solvere debet singulis annis sex libras Hallensium,
tradidi et donavi nomine et titulo proprietatis cum omnibus suis iuribus et
attinentiis pratis pascuis virgultis agris aquis et aquarum decursibus cultis
et incultis quesitis et inquerendis venerabilibus domino videlicet Trutwino
abbati et conventui de Cesarea, ita tamen quod ego quoad vixero dicti predii
usufructus recipiam universos. Si vero post mortem meam domina Hedwigis
uxor mea legittima, quam nunc habeo, adhuc vixerit, ipsi fratres ei tenentur
de redditibus prefati predii annis singulis quatuor libras Hallensium assi-
gnare. Quod si propter terre sterilitatem grandinem vel rapinam sive aliud
infortunium qualecumque sepedictum predium redditus dare non potuerit
consuetos, ex hoc domina Hedwigis nullum dampnum sustinebit in quatuor
libris Hallensium, que ei debentur, nisi aliquo anno totales redditus propter
aliquod evidens infortunium ut dictum est ad solutionem quatuor librarum
Hallensium non suficiant. Postquam autem ambo mortui fuerimus, omnes
proventus et usufructus sepedicti predii in rem et utilitatem antedictorum
fratrum totaliter perpetuo devolventur, nisi forte medio tempore aliquos li-
beros habuerimus a nobis legittime descendentes. Quod si domina Hedwigis
me defuncto alium duxerit, tunc nichilominus ipsi fratres statim omnes red-
ditus, quos ei singulis annis dare debuerant, sibi libere vendicabunt. Huic
etiam donationi ex parte mea fuit appositum, ut, si pro inevitabili neces-
sitate me sepefatum predium vendere oporteat, id mihi liceat ordinatione
prehabita non obstante. Ut igitur ista in suo robore perseverent, presentes
eis dedi sigillo civium in Bopphingen munimine roboratas.

1Eventuell ein Steinhaus auf dem Tonnenberg bei Aufhausen (vgl. Das Land Baden-
Württemberg. Amtliche Beschreibung nach Kreisen und Gemeinden, hrsg. Von der
Staatlichen Archivverwaltung / Landesarchivdirektion Baden-Württemberg, 8 Bde.,
Stuttgart 1974-1983, Bd. 4, S. 685.

Huius rei testes sunt: dominus Conradus plebanus, Berhtoldus frater meus,
Conradus de Flochperch, Waltherus de Lapide, Ekhardus de Lidebach, Saxo,
Berhtoldus Faber, Eberhardus Sator et quam plures alii fide digni.

Datum in purificatione beate virginis, anno domini MCCLXX nono.

—

Der Textabdruck folgt dem Original.

Siegel der Stadt Bopfingen, sehr beschädigt, rund, ca. 60 mm., der Reichsadler, von
der Umschrift nur einige vereinzelte Buchstaben erhalten.

